ПИСМЕНО МИСЛЕЊЕ ЗА  
ГОДИШНИОТ ИЗВЕШТАЈ ЗА РАБОТЕЊЕТО НА 
КАПИТАЛ БАНКА АД СКОПЈЕ ВО 2015 ГОДИНА
1. Во текот на 2015 година, КАПИТАЛ БАНКА АД Скопје ги извршуваше своите активности во согласност со законите, Статутот на Банаката и интерните прописи. 
2. Надзорниот одбор го следеше исполнувањето на поставените цели со разгледување на деталните месечни извештаи на Управниот одбор (кои содржеа дел посветен на бизнис и ризик податоци) и редовна оценка на чекорите кои се презедоа за исполнување на поставените цели. 


Управниот одбор беше одговорен за организирање и следење на сите 


активности поврзани со постигнувањето на буџетираните цели.
3. Извештајот за работењето на Банката во 2015 година вклучува податоци за профилот на Банката, банкарскит систем во РМ, макроекономски показатели, цели и задачи на деловната политика за 2016 година, финансиски перформанси, работењето на Банката по одделни сегменти. 

4. Управувањето со ризици е клучна одговорност на Банката. 

Управувањето со ризици се извршува на различни нивоа во рамките на 
Банката. На највисокото ниво, Надзорниот одбор ја утврдува 
стратегијата за 
ризици, принципите на политиката и лимитите, по препорака од 
Управниот одбор и Одборот за управување со ризици.  
5. Банката постојано ги следи и имплементира новините во домашните и меѓународните прописи, како и релевантната регулатива во врска со спречувањето на перење пари и борбата против финансирањето на тероризмот. Според тоа, во текот на 2015 година, Надзорниот одбор на Банката ја ревидираше постоечката Програма која ја регулира оваа област.
6. Извештајот дава објективна слика за работењето на Банката во 2015 година и остварените финансиски резултати, преку податоци за банкарските активности, остварувањата во текот на 2015 година, состојбата на извештајниот датум, остварените финансиски резултати и пазарното учество на Банката. 
7. Во делот на општествена одговорност, Капитал Банка АД Скопје во 2015 ги поддржа следните проекти:

Февруари - Банката организираше акција за донација на играчки. Играчките беа донирани во Советодавниот центар за родители и деца Гази Баба- Скопје, кој работи во склоп на СОС Детското Село. СОС Детското Село додели Благодарница за хуманост и исклучителна поддршка.

Јуни - Во текот на овој месец, Банката организираше неколкудневна креативна работилница во СОС Детско село Скопје. Работилницата беше водена од страна на уметникот Милан Андов и за време на истата со користење на хартија, колаж, боја и веќе употребуван материјал, група на деца имаа можност креативно да се изразат и разубават мало катче од просторот со сопствените изработки.

Септември - Банката, преку спонзорство го потпомогна одржувањето на четвртото коло од државното првенство во прескокнување пречки, коешто се одржа во организација на Македонската коњичка федерација и Коњичкиот клуб ДОНА, на хиподромот во Радишани.

Во 2016 година,  кога Банката го одбележува своето јубилејно присуство на македонскиот пазар 20 години, Банката ќе продолжи да го негува својот имиџ на корпоративна општествена одговорна компанија.

Во периодот  што следи значајно внимание ќе се посвети на корпоративната општествена одговорност на Банката (CSR)  одржувајќи квалитетна репутација на доверливост и презентирајќи се себеси како вистински избор на клиентите, физички и правни лица.

Банката ќе продолжи да поддржува настани и проекти од повеќе области, и тоа: 

· Донации и поддршка на настани поврзани со деца (со специјални потреби, детски домови за деца без родители, болници, сиромашни и загрозени семејства).

· Спонзорства на настани од областа на култура и уметност, научно-истражувачка и издавачка дејност, спорт (турнири, натпревари, клубови), хуманитарни проекти, иницијативи  за заштита на околината;

8. Во оваа прилика, Надзорниот одбор би сакал да ја искаже својата благодарност на сите постоечки и идни клиенти, партнери, акционери, вработени и заинтересирани субјекти на Банката, за нивната доверба и поддршка во изминатата година. 







КАПИТАЛ БАНКА АД СКОПЈЕ
